
2026 ᑐᑦᓯᕋᐅᑎᓂᒃ
ᐱᔪᒪᔪᑦ

ᑮᓇᐅᔭᑦ ᑐᕌᒐᑦᓴᖏᑦ

ᑖᓐᓇ ᐅᑭᐅᖅᑕᖅᑐᒥᑦ ᐆᒪᔪᓂᑦ ᐸᐸᑦᑎᑦᓯᐊᕐᓂᕐᒧᑦ ᑮᓇᐅᔭᑦ (ASCF) ᐃᑲᔪᖅᓱᓲᖅ ᑲᒪᑦᓯᐊᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ
ᐱᓕᕆᐊᖑᔪᓂᑦ ᑐᕌᒐᖃᖅᑐᓂᒃ ᐆᒪᔪᓂᑦ ᐊᒻᒪ ᓇᔪᖅᐸᑦᑕᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. WWF-ᑲᓇᑕ
ᑲᑐᔾᔨᖃᑎᖃᓲᖑᒻᒪᑕ ᓄᓇᖃᖅᑳᖅᓯᒪᔪᓂᑦ ᐊᒻᒪ ᐱᐅᓛᓂᒃ ᐊᑐᐃᓐᓇᐅᔪᓂᒃ ᑐᓴᐅᒪᔾᔪᑎᑦᓴᓂᑦ ᑲᑐᔾᔨᖃᑎᒌᓐᓂᒃᑯᑦ
ᓂᓪᓕᐊᓂᕐᒧᑦ ᐊᑐᐊᒐᕐᓄᑦ ᒪᓕᒐᕐᓄᓪᓗ ᐃᑲᔫᑎᖃᖅᑐᓂᑦ ᐸᐸᑦᑎᑦᓯᐊᕐᓂᕐᒧᑦ ᐅᑭᐅᖅᑕᖅᑑᑉ ᐊᕙᑎᖓᓂ. ᖁᕕᐊᓱᑦᑐᒍᑦ
ᓴᖅᑮᓂᕐᒥᑦ 2026 ᑐᑦᓯᕋᐅᑎᓂᒃ ᐱᔪᒪᔪᓂᑦ ᓇᓗᓇᐃᖅᓯᓂᕐᒥᑦ ᐱᓕᕆᐊᑦᓴᓂᑦ ᑎᑭᐅᒪᓂᐊᖅᑐᓂᑦ ᐊᑑᑎᖃᖅᑐᓂᑦ
ᖃᓄᐃᓕᖓᓂᐅᔪᓂᑦ ᐸᐸᑦᑎᑦᓯᐊᕐᓂᕐᒧᑦ ᐅᑭᐅᖅᑕᖅᑑᑉ ᐆᒪᔪᖏᓐᓂᒃ ᐊᒻᒪ ᐃᓄᓐᓂᒃ ᑕᒪᒃᑯᓂᖓ ᐊᑐᖃᑦᑕᖅᑐᓂᑦ.

ᐱᔪᓐᓇᖅᑎᑕᐅᓂᖅ

ᐆᑦᑐᖃᑕᐅᔪᑦ ᓇᑭᙶᖅᑐᓕᒫᑦ (ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᑦ, ᒐᕙᒪᒃᑯᑦ, ᓯᓚᑦᑐᖅᓴᕐᕕᔾᔪᐊᑦ, ᐃᓛᒃᑰᖓᔪᑦ ᖃᐅᔨᓴᖅᑏᑦ,
ᒐᕙᒪᐅᙱᑦᑐᑦ ᑲᑐᔾᔨᖃᑎᒌᑦ, ᐊᓯᖏᑦ) ᐊᒻᒪ ᐃᓕᓐᓂᐊᖅᑐᑦ (ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ,
ᓄᓇᒥ ᖃᐅᔨᓴᕐᓂᕐᒥᑦ, ᐃᓅᓯᕐᒥᑦ ᖃᐅᔨᓴᕐᓂᒥᑦ, ᐊᓯᖏᑦ) ᐱᔪᓐᓇᖅᑎᑕᐅᔪᑦ. ᐱᓕᕆᐊᑦᓴᑦ ᓇᒥᑐᐃᓐᓇᐅᔪᓐᓇᖅᑐᑦ ᑲᓇᑕᐅᑉ
ᐅᑭᐅᖅᑕᖅᑐᖓᓂ, ᑭᓯᐊᓂ ᐱᓕᕆᐊᖑᔪᑦ ᓄᓇᕗᒻᒥ ᓯᕗᓪᓕᐅᔾᔭᐅᒐᔭᖅᑐᑦ. ᐆᑦᑐᖃᑕᐅᔪᑦ ᑐᑦᓯᕋᕈᓐᓇᖅᑐᑦ ᑭᓪᓕᖃᖅᑐᓂᒃ
$25,000-ᓂᒃ ᐊᕐᕌᒍᑕᒫᑦ. ᑐᑦᓯᕋᐅᑏᑦ ᐊᒥᓱᓄᑦ ᐊᕐᕌᒍᓄᑦ ᐱᓕᕆᐊᑦᓴᓄᑦ ᐊᖏᖅᑕᐅᒐᔭᖅᑐᑦ, ᑮᓇᐅᔭᑦ ᓇᓗᓇᐃᖅᑕᐅᓗᑎᒃ
ᐊᕐᕌᒍᓕᒫᒨᖓᓗᑎᒃ.

ᖃᐅᔨᓴᖅᑕᐅᓂᕐᒧᑦ ᐊᑐᖅᑕᐅᓲᑦ

1) ᓂᕆᐅᒋᔭᐅᔪᑦ ᐸᐸᑦᑎᑦᓯᐊᕐᓂᕐᒧᑦ ᖃᓄᐃᓕᖓᓂᖏᑦ
ᐆᑦᑐᖃᑕᐅᔪᑦ ᓇᓗᓇᐃᖅᓯᔭᕆᐊᓖᑦ ᑕᖏᓕᓐᓂᒃ ᐸᐸᑦᑎᑦᓯᐊᕐᓂᕐᒧᑦ ᖃᓄᐃᓕᖓᓂᐅᔪᓂᑦ ᐆᒪᔪᓂᑦ ᐊᒻᒪ
ᓇᔪᖅᐸᑦᑕᖏᓐᓂᒃ ᓴᖅᑭᒐᔭᖅᑐᓂᑦ ᐱᓕᕆᐊᑦᓴᖏᓐᓂᒃ, ᖃᓄᕐᓗ ᑲᑐᔾᔨᖃᑎᖃᕐᓂᕐᒥᑦ WWF-ᑲᓇᑕ ᐃᑲᔪᕈᓐᓇᕐᒪᖔᑦ
ᑎᑭᐅᑎᓂᕐᒥᑦ ᑕᒪᒃᑯᓂᖓ ᖃᓄᐃᓕᖓᓂᐅᔪᓂᑦ (ᓲᕐᓗ, ᖃᓄᐃᑦᑐᒧᑦ ᐃᓱᒪᓕᐅᕆᓂᕐᒨᖓᔪᒥᑦ ᐱᓕᕆᐊᑦᓴᕆᔭᐃᑦ
ᐃᑲᔪᕋᔭᖅᑲ? ᑭᓱᓪᓗᐊᑕᖅ ᐊᓯᔾᔨᕋᔭᕐᖓᑦ ᐊᑐᓕᖅᑎᑕᐅᑦᓯᐊᕈᓂ ᐱᓕᕆᐊᑦᓴᐅᔪᖅ? ᖃᓄᖅ ᐃᓄᐃᑦ ᐊᒻᒪ ᐆᒪᔪᐃᑦ
ᐱᕚᓪᓕᕋᔭᕐᒪᑕ ᑕᕝᕘᓇ ᐱᓕᕆᐊᖑᔪᒃᑯᑦ?)

2) ᐱᖃᑕᐅᑎᑦᓯᓂᕐᒥᑦ ᐊᒻᒪ ᑐᕌᖓᓂᖓ ᑐᑦᓯᕋᐅᑕᐅᔪᖅ ᐱᓕᕆᐊᑦᓴᖅ ᐅᑭᐅᖅᑕᖅᑑᑉ ᓄᓇᓕᖏᓐᓄᑦ
ᐆᑦᑐᖃᑕᐅᔪᑦ ᐅᖃᐅᓯᖃᕆᐊᓖᑦ ᐱᓕᕆᐊᑦᓴᖓ ᖃᓄᖅ ᐊᑦᑐᐃᒐᔭᕐᒪᖔᖅ ᐅᑭᐅᖅᑕᖅᑐᒥᑦ ᓄᓇᓕᓐᓂᒃ;
ᓇᓗᓇᐃᔭᐃᓗᑎᒃ ᐅᑭᐅᖅᑕᖅᑐᕐᒥᐅᑦ ᐱᖃᑕᐅᓂᕆᓂᐊᖅᑕᖏᓐᓂᒃ ᐱᓕᕆᐊᑦᓴᖓᓂ, ᐃᓚᓕᐅᑎᓗᒋᑦ
ᐱᓕᕆᖃᑕᐅᓂᐊᖅᑐᑦ ᐊᒻᒪ ᐱᒋᐊᖅᑎᑦᓯᔨᐅᓂᐊᖅᑐᓂᑦ; ᐊᒻᒪ ᓴᖅᑭᔮᖅᑎᑦᓯᓗᓂ ᓄᓇᓕᐅᑉ ᐃᑲᔪᖅᑐᐃᓂᖓᓂ
ᐱᓕᕆᐊᑦᓴᒥᑦ ᑎᑎᖅᑲᑎᒍᑦ ᐃᑲᔪᖅᓱᖅᑕᐅᓂᕐᒧᑦ ᐆᑦᑐᖃᑕᐅᔪᖅ ᑭᒡᒐᖅᑐᐃᔨᐅᖏᑉᐸᑦ ᓄᓇᓕᒻᒥ ᓄᓇᖃᖅᑳᖅᓯᒪᔪᓄᑦ
ᑲᑐᔾᔨᖃᑎᒌᓄᑦ.

3) ᑐᕌᖓᓂᖓ ᑲᓇᑕᒥ ᐃᓄᐃᑦ ᐸᕐᓇᐅᑎᖓ ᖃᐅᔨᓴᕐᓂᕐᒧᑦ
ᐱᓕᕆᐊᒃᓴᑦ ᐃᓄᐃᑦ ᓄᓇᖓᑦᓃᑦᑐᑦ, ᐃᓅᖃᑎᒋᔭᐅᖏᑦᑐᑦ ᐆᑦᑐᖃᑕᐅᔪᑦ ᑲᔪᖏᔅᓴᑦᑕᐅᕗᑦ ᑕᑯᔅᓴᐅᑎᑦᑎᖁᔭᐅᓪᓗᑎᒃ
ᖃᓄᖅ ᐱᓕᕆᐊᒃᓴᖁᑎᖏᓐᓅᖓᒻᒪᖔᑕ ᑐᕌᖓᓗᑎᒃ ᑲᓇᑕᒥ ᐃᓄᐃᑦ ᐸᕐᓇᐅᑎᖓ ᖃᐅᔨᓇᓱᐋᓐᓂᒻᒥᒃ.

4) ᑐᕌᖓᓂᖓ WWF-ᑲᓇᑕ 2026 ᐅᑭᐅᖅᑕᖅᑐᒥᑦ ᐸᐸᑦᑎᑦᓯᐊᕐᓂᕐᒧᑦ ᓯᕗᓪᓕᐅᔾᔭᐅᔪᑦ

https://wwf.ca/take-action/apply-for-funding/arctic-species-conservation-fund/
https://itk.ca/projects/national-inuit-strategy-on-research/?lang=ius


ᐆᑦᑐᖃᑕᐅᔪᑦ ᓇᓗᓇᐃᖅᓯᑦᓯᐊᕆᐊᓖᑦ ᐱᓕᕆᐊᑦᓴᖏᑦ ᖃᓄᖅ ᑐᕌᖓᓂᐊᕐᒪᖔᑦ ᑕᖏᓕᓐᓂᒃ ᖃᓄᐃᓕᖓᓂᐅᔪᓂᑦ
ᑲᒪᒋᔭᖃᖅᑐᓂᑦ WWF-ᑲᓇᑕ 2026 ᐅᑭᐅᖅᑕᖅᖅᑐᒥᑦ ᐸᐸᑦᑎᑦᓯᐊᕐᓂᕐᒧᑦ ᓯᕗᓪᓕᐅᔾᔭᐅᔪᓂᑦ, ᑖᒃᑯᐊᓗ
ᑕᑯᔭᐅᒍᓐᓇᑦᑐᑎᒃ ᑐᓄᐋᓂᑦᑐᑦ ᑕᕝᕙᓂ ᑐᑦᓯᕋᐅᑎᓂᒃ ᐱᔪᒪᔪᓂᑦ.

ᑐᓂᓯᒋᐊᖃᕐᓂᕐᒥᑦ ᑭᓪᓕᒋᔭᐅᔪᑦ

ᑐᑦᓯᕋᐅᑏᑦ ᑐᓂᔭᐅᒍᓐᓇᖅᑐᑦ ᐊᒻᒪ ᕿᒥᕐᕈᔭᐅᒐᔭᖅᑐᑦ ᑎᑭᑉᐸᓪᓕᐊᓂᖏᓐᓂᒃ ᖃᖓᑐᐃᓐᓇᒃᑯᑦ ᐊᕐᕌᒍᒥᑦ. ᐆᑦᑐᖃᑕᐅᔪᑦ
ᐊᔭᐅᖅᑐᖅᑕᐅᔪᑦ ᐅᖃᖃᑎᖃᖅᐸᒌᕐᓗᑎᒃ ᐱᓕᕆᐊᕆᔪᒪᔭᒥᓂᒃ WWF-ᑲᓇᑕᒥᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐋᖅᑭᑦᓱᐃᓂᐊᕐᒪᑕ
ᑲᔪᓯᓂᖃᑦᓯᐊᕈᓐᓇᖅᑐᒥᑦ ᑐᑦᓯᕋᐅᑎᒥᑦ. ᐱᔭᕇᖅᑕᐅᓯᒪᔪᑦ ᑐᑦᓯᕋᐅᑏᑦ ᑐᓂᔭᐅᔭᕆᐊᓖᑦ ᐱᓇᓱᐊᕈᓰᑦ ᐱᖓᓲᔪᖅᑐᑦ ᓯᕗᓂᐊᒍᑦ
ᐱᓕᕆᐊᑦᓴᐅᑉ ᐱᒋᐊᕐᕕᑦᓴᖓᑕ ᐅᓪᓗᖓᓂ.

ᑐᑦᓯᕋᐅᑎᐅᑉ ᐋᖅᑭᑦᓱᖅᓯᒪᓂᖓ

ᑐᑦᓯᕋᐅᑏᑦ ᑐᓂᔭᐅᒍᓐᓇᖅᑐᑦ ᖃᓪᓗᓈᑎᑐᑦ, ᐅᐃᕖᑎᑐᑦ ᐅᕝᕙᓘᓐᓃᑦ ᐃᓄᒃᑐᑦ ᐃᒫ ᐋᖅᑭᑦᓱᖅᓯᒪᓗᓂ*:

I. ᐱᓕᕆᐊᖑᓯᒪᔪᓄᑦ ᑐᑭᓯᐅᒪᑎᑦᓯᒍᑏᑦ ᐊᒻᒪ ᐃᓗᓕᖏᑦ ᐱᓕᕆᐊᖑᔫᑉ
II. ᐱᓕᕆᐊᑦᓴᖅ ᓇᓗᓇᐃᔭᖅᓯᒪᓗᓂ

a. ᑐᕌᖅᑕᐅᒐᓱᐊᖅᑐᑦ, ᐱᓕᕆᔾᔪᓯᖏᑦ, ᐱᓕᕆᓂᕐᒧᑦ ᐸᕐᓇᐅᑎ
III. ᓂᕆᐅᒋᔭᐅᔪᑦ ᖃᓄᐃᓕᖓᓂᖏᑦ ᐊᒻᒪ, ᑕᐃᒪᐃᒍᓐᓇᖅᑎᓪᓗᒍ, ᑎᑎᕋᖅᓯᒪᔪᓂᑦ ᐆᑦᑐᕋᑦᓴᐅᔪᓂᑦ

ᐱᕚᓪᓕᕈᑕᐅᔪᓂᑦ ᐸᐸᑦᑎᑦᓯᐊᕐᓂᕐᒧᑦ ᑐᕌᖓᖃᓯᐅᑎᔪᓂᑦ ᐆᑦᑑᑎᓂᑦ ᐊᒻᒪ ᑐᕌᖅᑕᐅᒐᓱᐊᖅᑐᓄᑦ ᐅᓪᓗᓂᑦ
ᑎᑭᐅᒪᓂᕐᒧᑦ ᓯᕗᓂᑦᓴᒥᑦ

IV. ᑐᕌᖓᓂᖓ ᐅᑭᐅᖅᑕᖅᑑᑉ ᓄᓇᓕᖏᓐᓄᑦ, ᐱᖃᑕᐅᑎᑦᓯᓂᕐᒥᑦ ᐅᑭᐅᖅᑕᖅᑐᕐᒥᐅᑕᕐᓂᒃ ᐱᓕᕆᐊᑦᓴᒥᑦ ᐊᒻᒪ
ᑎᑎᖅᑲᕐᒥᑦ ᐃᑲᔪᖅᓱᖅᑕᐅᓂᕐᒧᑦ ᑭᒡᒐᖅᑐᐃᔪᒥᑦ ᓄᓇᓕᒻᒥ ᑲᑐᔾᔨᖃᑎᒌᓂᑦ ᑕᐃᒪᐃᒋᐊᖃᕈᓂ

V. ᑎᑎᕋᖅᓯᒪᓗᑎᒃ ᐊᑕᖏᕐᓗᒋᑦ ᐊᖏᔫᑏᑦ ᐱᓕᕆᐊᑦᓴᒧᑦ ᑲᑐᔾᔨᖃᑎᒋᔭᐅᔪᑦ
VI. ᐊᑕᖏᖅᑐᖅ ᐱᓕᕆᐊᑦᓴᒧᑦ ᑮᓇᐅᔭᑦ ᐊᑐᖅᑐᑦᓴᑦ, ᐃᓚᒋᓗᓂᐅᒃ ᑮᓇᐅᔭᖅᑖᕐᓂᖏᑦ ᐊᒻᒪ

ᑮᓇᐅᔭᖅᑖᕋᓱᐊᕐᓂᖏᓐᓂᒃ ᐊᓯᖏᓐᓂᒃ ᐱᕝᕕᐅᒍᓐᓇᖅᑐᓂᑦ, ᐊᒻᒪ ᓇᓗᓇᐃᖅᓯᒪᑦᓯᐊᖅᑐᒥᑦ ᓇᓗᓇᐃᒃᑯᑕᕐᒥᑦ
ᖃᓄᖅ WWF-ᑲᓇᑕ ᑮᓇᐅᔭᑦ ᐊᑐᖅᑕᐅᒐᔭᕐᒪᖔᑦ (ᖃᐅᑕᒫᑦ ᐊᑭᖏᓐᓂᒃ ᐱᒋᐊᖃᖅᑐᑦ ᐃᖅᑲᓇᐃᔭᖅᑏᑦ
ᐃᑲᕐᕋᖏᓐᓄᑦ)

*ᑐᑦᓯᕋᐅᑎᐅᑉ ᐋᖅᑭᐅᒪᓂᖓ ᐊᓯᔾᔨᖅᑕᐅᒍᓐᓇᖅᑐᖅ ᐅᑭᐅᖅᑕᖅᑐᒥᑦ ᑲᑐᔾᔨᖃᑎᒌᓄᑦ. ᑭᓇᑐᐃᓐᓇᖅ ᐃᓄᑐᐊᖅ ᐅᕝᕙᓘᓐᓃᑦ
ᑲᑎᙵᔪᑦ ᐃᑲᔪᖅᑕᐅᒋᐊᓖᑦ ᐱᕙᒌᔭᐃᓂᕐᒥᑦ ᑐᑦᓯᕋᐅᑎᒥᑦ ᐅᕙᑦᑎᓐᓄᑦ ᖃᐅᔨᒋᐊᖁᔭᕗᑦ ᐅᖃᖃᑎᒌᓐᓂᐊᕋᑦᑕ
ᐱᓕᕆᐊᖑᔪᒪᔪᒥᑦ*

ᑮᓇᐅᔭᖅᑖᖅᑎᑦᓯᓂᕐᒧᑦ ᐊᑐᖅᑕᐅᔭᕆᐊᓖᑦ

ᐆᑦᑐᖃᑕᐅᔪᑦ ᖃᐅᔨᒃᑲᖅᑕᐅᒐᔭᖅᑐᑦ ᑐᑦᓯᕋᐅᑎᖓ ᖃᓄᐃᓕᖓᒻᒪᖔᖅ ᑎᓴᒪᓂᒃ ᐱᖓᓲᔪᖅᑐᓄᑦ ᐱᓇᓱᐊᕈᓯᕐᓂᒃ
ᐱᓯᒪᔭᐅᓕᖅᑎᓪᓗᒍ. ᑐᓂᔭᐅᔪᑦ ᐋᔩᖃᑎᖃᕆᐊᖃᓕᕋᔭᖅᑐᑦ ᐊᑎᓕᐅᕐᓗᑎᓗ WWF-ᑲᓇᑕ ᑮᓇᐅᔭᖅᑖᖅᑎᑕᐅᓂᕐᒧᑦ
ᐊᖏᕈᑎᒻᒥ. ᑕᒪᓐᓇ ᐱᓕᕆᓂᐅᔪᖅ ᐱᔭᕇᖅᑕᐅᖅᑳᕆᐊᓕᒃ ᐱᓕᕆᐊᑦᓴᖅ ᐱᒋᐊᖅᑕᐅᓚᐅᙱᑎᓪᓗᒍ ᐅᕝᕙᓘᓐᓃᑦ
ᑮᓇᐅᔭᐃᔭᓚᐅᙱᑎᓪᓗᒋᑦ. WWF-ᑲᓇᑕ ᑐᑦᓯᕋᔾᔮᙱᑦᑐᑦ ᐅᕝᕙᓘᓐᓃᑦ ᓇᒻᒥᓂᖃᔾᔮᙱᑦᑐᑦ ᖃᓄᐃᑦᑐᑐᐃᓐᓇᕐᓂᒃ
ᖃᐅᔨᓴᖅᑕᐅᔾᔪᑎᒥᓂᕐᓂᒃ ᐱᓕᕆᐊᑦᓴᓂᑦ ᑮᓇᐅᔭᖃᖅᑎᑕᐅᔪᓂᑦ ᑕᕝᕘᓇ ᐅᑭᐅᖅᑕᖅᑐᒥᑦ ᐆᒪᔪᓂᑦ ᐸᐸᑦᑎᑦᓯᐊᕐᓂᕐᒧᑦ
ᑮᓇᐅᔭᑦ.

ᑐᓂᔭᐅᔪᑦ ᑐᓂᓯᒋᐊᖃᕋᔭᖅᑐᑦ ᑎᑭᓪᓗᒍ ᐱᖓᓱᓂᑦ ᐅᓂᒃᑲᐅᓯᐅᕆᐊᖃᖅᑐᓂᑦ ᐱᓕᕆᐊᑦᓴᓕᕆᓂᖏᓐᓂᒃ:

a) ᓯᕗᓪᓕᖅᐹᖅᓯᐅᑎ ᐅᓂᒃᑳᓕᐊᖅ
ᑕᒫᓂᐸᓗᒃ ᐊᑕᐅᓯᕐᒥᑦ ᑕᖅᑭᕐᒥᑦ ᐱᔭᕇᖅᓯᒪᓕᖅᑲᑕ ᓯᕗᓪᓕᖅᐹᒥᑦ ᐱᓕᕆᐊᑦᓴᒧᑦ ᓯᕗᒧᐊᕈᑕᐅᔪᒥᑦ, ᑐᓂᔭᐅᔪᑦ
ᑐᓂᓯᒋᐊᖃᕋᔭᖅᑐᑦ ᓯᕗᓪᓕᖅᐹᖅᓯᐅᑎᒥᑦ ᐅᓂᒃᑳᓕᐊᒥᑦ ᒪᓕᓪᓗᒍ WWF-ᑲᓇᑕ ᐆᑦᑑᑎᖓᓂ ᓇᓗᓇᐃᕐᓗᑎᒃ
ᐊᑐᓕᖅᑎᑕᐅᓂᖓᓂ ᐱᓕᕆᐊᑦᓴᐅᔪᖅ, ᖃᐅᔨᔭᐅᙵᖅᓯᒪᔪᓂᑦ, ᓄᑖᙳᖅᑎᑕᐅᓯᒪᔪᖅ ᐱᓕᕆᓂᕐᒧᑦ ᐸᕐᓇᐅᑎ ᐊᒻᒪ
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᒥᑦ ᑮᓇᐅᔭᕐᓂᒃ ᐊᑐᖅᑕᐅᓯᒪᔪᓂᑦ ᐅᓪᓗᒥᒧᑦ.



b) ᑐᓴᐅᒪᔪᓕᕆᓂᕐᒧᑦ ᐱᕙᓪᓕᐊᔪᑦ
ᐃᓛᓐᓂᒃᑯᑦ, ᑐᓂᔭᐅᔪᑦ ᑐᓂᓯᒋᐊᖃᓲᑦ ᐊᖏᕈᑕᐅᓯᒪᔪᓂᑦ ᐱᕙᓪᓕᐊᔪᓅᖅᑐᑦᓴᓂᑦ (ᐊᔾᔨᙳᐊᑦ, ᑕᕐᕆᔮᑦᓴᑦ,
ᓄᓇᙳᐊᑦ, ᐊᓯᖏᑦ) ᐱᓕᕆᐊᑦᓴᖏᓐᓂᒃ ᑐᓴᐅᒪᔪᓕᕆᓂᕐᒨᖓᔪᓂᑦ ᑲᑐᔾᔨᖃᑎᖃᕐᓗᑎᒃ WWF-ᑲᓇᑕᒥᒃᑯᓐᓂ.
ᐋᖅᑭᑦᓱᖅᓯᒪᓂᖏᑦ, ᐊᒥᓲᓂᖏᑦ, ᐊᑐᖅᑕᐅᓂᖏᑦ, ᐊᒻᒪ ᑭᓪᓕᒋᔭᖏᑦ ᐊᖏᕈᑕᐅᖅᑳᕋᔭᖅᑐᑦ ᐊᑎᓕᐅᓚᐅᙱᓐᓂᕐᓂ
ᑮᓇᐅᔭᖅᑖᖅᑎᑕᐅᓂᕐᒧᑦ ᐊᖏᕈᑎᒻᒥ.

c) ᑭᖑᓪᓕᖅᐹᖅ ᐅᓂᒃᑳᓕᐊᖅ
ᑐᓂᔭᐅᔪᑦ ᑐᓂᓯᒋᐊᖃᕋᔭᖅᑐᑦ ᑭᖑᓪᓕᖅᐹᖅ ᐅᓂᒃᑳᓕᐊᒥᑦ ᐊᖏᕈᑎᐅᑉ ᐃᓱᐊᓂ. ᑭᖑᓪᓕᖅᐹᖅ ᐅᓂᒃᑳᓕᐊᖅ
ᒪᓕᒐᔭᖅᑐᖅ WWF-ᑲᓇᑕ ᐆᑦᑑᑎᖓᓂ ᐃᓚᖃᕐᓗᓂ ᐅᖃᐅᓯᖃᕐᓂᕐᒥᑦ ᐱᓕᕆᐊᑦᓴᐅᑉ ᓇᓂᓯᒪᔭᖏᓐᓂᒃ,
ᑐᕌᖓᓂᖓ ᐱᓕᕆᐊᖑᔫᑉ ᐸᐸᑦᑎᑦᓯᐊᕐᓂᕐᒧᑦ, ᐃᓚᖃᕐᓗᓂ ᑐᕌᖓᔪᑦ ᐆᑦᑑᑎᒋᔭᐅᔪᑦ; ᖃᐅᔨᓴᕐᓂᕐᒥᑦ ᐱᓕᕆᐊᑦᓴᐅᑉ
ᑲᔪᓯᑦᓯᐊᕐᓂᖓᓂ; ᓯᕗᓂᑦᓴᒥᑦ ᐸᕐᓇᐅᑎᑕᖃᕈᓂ; ᐊᒻᒪ ᐃᓗᐃᑦᑐᕐᒥᑦ ᑮᓇᐅᔭᓕᕆᓂᕐᒧᑦ ᓇᓗᓇᐃᔭᖅᓯᒪᔪᓂᑦ.

ᑐᓂᔭᐅᔪᑦ ᓴᖅᑮᖁᔭᐅᑐᐃᓐᓇᕆᐊᓖᑦ ᓇᓪᓕᐅᒃᑯᒫᖃᑦᓯᐊᕐᓂᖏᓐᓂᒃ ᐊᒻᒪ ᐱᔪᓐᓇᐅᑎᓂᑦ ᐊᑎᓕᐅᓚᐅᙱᓐᓂᕐᓂ
ᑮᓇᐅᔭᖅᑖᖅᑎᑕᐅᓂᕐᒧᑦ ᐊᖏᕈᑎᒻᒥ. ᐃᓛᓐᓂᒃᑯᑦ, ᑐᓂᔭᐅᔪᑦ ᐃᓕᓴᖅᓯᖁᔭᐅᓲᑦ WWF-ᑲᓇᑕ ᑮᓇᐅᔭᖅᑖᖅᑎᑦᓯᓂᖏᓐᓂᒃ
ᖃᓄᐃᑦᑐᑐᐃᓐᓇᕐᓂᒃ ᑕᑯᑦᓴᐅᑎᑕᒪᓂ, ᓴᖅᑭᑕᒥᓂ, ᐅᕝᕙᓘᓐᓃᑦ ᑲᑎᓐᓂᐅᔪᓂᑦ ᑐᕌᖓᔪᓂᑦ ᑮᓇᐅᔭᖃᖅᑎᑕᐅᔪᒧᑦ
ᐱᓕᕆᐊᑦᓴᒧᑦ.

ᖃᐅᔨᒋᐊᕐᕕᑦᓴᑦ ᑐᑭᓯᒋᐊᕈᑎᑦᓴᑦ

ᑐᑦᓯᕋᐅᑏᑦ ᑐᔫᑕᐅᒍᓐᓇᖅᑐᑦ ᐅᕗᖓ arcticspecies@wwfcanada.org. ᐊᐱᖅᑯᑎᑦᓴᑦ ᑐᕌᖓᔪᑦ ᑖᑦᓱᒧᖓ WWF-ᑲᓇᑕ
ᐅᑭᐅᖅᑕᖅᑐᒥᑦ ᐆᒪᔪᓂᑦ ᐸᐸᑦᑎᑦᓯᐊᕐᓂᕐᒧᑦ ᑮᓇᐅᔭᕐᓄᑦ ᑐᕌᖅᑎᑕᐅᓗᑎᒃ ᐆᒧᖓ ᒥᓯ ᒪᒃᓕᓚᓐ, ᐱᓕᕆᔨᒻᒪᕆᒃ,
ᐅᑭᐅᖅᑕᖅᑐᒥᑦ ᐆᒪᔪᓄᑦ ᐊᒻᒪ ᐆᒪᔪᖃᖅᑐᓂᑦ ᐅᕙᓂ mmaclellan@wwfcanada.org, ᐅᕝᕙᓘᓐᓃᑦ 438-454-5582.

2026 ᐸᐸᑦᑎᑦᓯᐊᕐᓂᕐᒧᑦ
ᓯᕗᓪᓕᐅᔾᔭᐅᔭᕆᐊᓖᑦ

ᐅᑭᐅᖅᑕᖅᑐᒥᑦ ᓇᔪᖅᑕᐅᖃᑦᑕᖅᑐᑦ
· ᐃᑲᔪᖅᓱᕐᓂᕐᒥᑦ ᓄᓇᖃᖅᑳᖅᓯᒪᔪᓄᑦ ᓴᐳᔾᔭᐅᓯᒪᔪᑦ ᐊᒻᒪ ᐸᐸᑦᑎᑦᓯᐊᕐᓂᕐᒧᑦ ᐃᓂᐅᔪᑦ (IPCA) ᐱᓕᕆᐊᑦᓴᑦ

ᖃᖓᑐᐃᓐᓇᒃᑯᑦ ᐱᕙᓪᓕᐊᕈᑕᐅᑎᓪᓗᒋᑦ.
· ᐱᓕᕆᐊᖑᕙᓪᓕᐊᔪᑦ ᐱᒍᓐᓇᖅᑎᑦᓯᔪᑦ ᓄᓇᓕᓐᓂᑦ ᑲᑐᔾᔨᖃᑎᒌᑦ ᐱᖃᑕᐅᒍᓐᓇᕐᓗᑎᒃ ᓄᓇᐅᑉ ᐊᑐᖅᑕᐅᓂᖓᓄᑦ

ᐸᕐᓇᐃᓂᕐᒥᑦ, ᐊᕙᑎᐅᑉ ᐊᑦᑐᖅᑕᐅᓂᖓᓄᑦ ᖃᐅᔨᓴᕐᓂᐅᔪᓂᑦ, ᐸᕐᓇᓯᒪᔪᒃᑯᑦ ᐊᕙᑎᒥᑦ ᖃᐅᔨᓴᕐᓂᕐᒥᑦ, ᐆᒪᔪᑦ
ᐅᓗᕆᐊᓇᖅᑐᒦᑦᑐᑦ ᓇᓗᓇᐃᖅᓯᓂᕐᒧᑦ, ᐊᓯᖏᓪᓗ.

· ᖃᐅᔨᓴᕐᓂᐅᔪᑦ ᐃᑲᔫᑎᖃᕐᓂᖓᓂ ᐅᕝᕙᓘᓐᓃᑦ ᐱᐅᓯᕚᓪᓕᖅᑎᑦᓯᒋᐊᖃᕐᓂᕐᒥᑦ ᓴᐳᔾᔭᐅᓯᒪᔪᓂᑦ ᐃᓂᓂᑦ.
· ᐱᓕᕆᐊᑦᓴᑦ ᓴᖅᑮᔪᑦ ᑮᓇᐅᔾᔭᓴᕐᓂᕐᒧᑦ ᐱᕕᑦᓴᖃᖅᑎᑦᓯᓂᕐᒥᑦ ᐅᑭᐅᖅᑕᖅᑐᒥᑦ ᓄᓇᓕᓐᓄᑦ ᐸᐸᑦᑎᑦᓯᐊᕐᓂᕐᒧᑦ

ᐱᓕᕆᐊᑦᓴᓕᕆᓂᒃᑯᑦ.
· ᐱᓕᕆᐊᑦᓴᑦ ᑐᕌᖓᓂᖃᖅᑐᑦ ᖁᑦᑎᒃᑐᒥᑦ, ᐃᓚᒋᓗᓂᐅᒃ ᑐᕙᐃᔪᐃᑦᑐᖅ, ᐱᑭᐊᓚᓱᕐᓱᐊᖅ ᐊᒻᒪ ᑭᖑᓪᓕᖅᐹᒥᑦ ᓯᑯᒥᑦ

ᐃᓂᖓᓂ.

ᐳᐃᔩᑦ
· ᑐᑭᓯᐅᒪᓂᕐᒥᑦ ᐊᑦᑐᐃᓂᐅᔪᓂᑦ ᐳᐃᔨᓄᑦ ᐃᒪᐅᑉ ᐃᖅᑲᖓᓂ ᓂᐱᓂᑦ, ᓯᑯᐃᓂᕐᒥᑦ ᐊᒻᒪ ᐅᖅᓱᐊᓗᐃᑦ

ᑯᕕᓂᕆᔭᖏᓐᓂᒃ ᐅᑯᓇᓂ ᐳᐃᔩᑦ.
· ᑐᑭᓯᐅᒪᓂᕐᒥᑦ ᐊᑦᑐᐃᓂᕆᔭᖏᓐᓂᒃ ᐅᒥᐊᕐᔪᐊᕐᒥᙶᖅᑐᓂᑦ ᓱᕈᕐᓇᖅᑐᓂᑦ (ᕿᕐᓂᖅᑕᑦ ᐸᐅᑦ, ᓯᐊᕐᓇᖅ ᐃᒪᖅ,

ᐅᖁᒪᐃᑦᑐᑦ ᓴᕕᕋᔭᑦ, ᑕᒫᓃᑉᐸᖏᑦᑐᑦ ᐆᒪᔪᐃᑦ, ᐊᐅᑦᑕᔫᕋᓛᑦ, ᐲᔭᐃᔾᔪᑏᑦ ᐊᓯᖏᓪᓗ) ᐳᐃᔨᓂᑦ ᐊᒻᒪ
ᐅᑭᐅᖅᑕᖅᑐᒥᑦ ᐃᒪᖓᓂ ᓇᔪᖅᑕᐅᖃᑦᑕᖅᑐᓂᑦ.

· ᓇᓗᓇᐃᖅᓯᓂᕐᒥᑦ ᐱᒻᒪᕆᐅᔪᓂᑦ ᓇᔪᖅᐸᑦᑕᖏᓐᓂᒃ ᐳᐃᔨᓄᑦ, ᐃᓱᒪᒋᓗᒍ ᐊᖅᑯᓵᖅᑕᐅᖃᑦᑕᖅᑐᑦ ᐃᓂᖏᑦ.
· ᖃᐅᔨᓴᕐᓂᕐᒥᑦ ᐊᒻᒪ ᐊᐅᓚᑦᓯᓂᕐᒥᑦ ᐊᖅᑯᓵᖅᐸᑦᑐᓂᑦ ᕿᓚᓗᒐᕐᓂᑦ ᖃᐅᔨᓴᕐᓂᓕᕆᓂᒃᑯᑦ, ᓄᓇᓕᓐᓄᑦ ᑲᒪᒋᔭᐅᔪᓂᑦ

ᐱᓕᕆᐊᖑᕙᓪᓕᐊᔪᓂᑦ, ᐅᕝᕙᓘᓐᓃᑦ ᑕᒪᒃᑮᓐᓂᒃ.
· ᖃᐅᔨᓴᖅᑕᐅᓂᖓ ᐅᕝᕙᓘᓐᓃᑦ ᓴᓇᓯᒪᓂᖓ ᐆᑦᑑᑎᒋᔭᐅᒍᓐᓇᖅᑐᓂᑦ ᐊᑦᑐᐃᓗᐊᖁᓇᒋᑦ ᐅᒥᐊᕐᔪᐊᑦ

ᐅᓚᕕᓴᐃᓂᕆᔭᖏᓐᓂᒃ ᐳᐃᔨᓂᑦ.
· ᖃᐅᔨᓴᕐᓂᕐᒥᑦ ᐊᑦᑐᖅᑕᐅᔾᔪᑎᓂᒃ ᐅᒥᐊᕐᔪᐊᑦ ᐅᓚᕕᓴᐃᓂᕆᔭᖏᓐᓂᒃ ᐊᐃᕕᐅᑉ ᐃᓂᒋᕙᑦᑕᖏᓐᓂᒃ.

ᓇᐹᖅᑐᖃᙱᑦᑐᒥ ᑐᑦᑐᐃᑦ
· ᖃᐅᔨᓴᕐᓂᕐᒥᑦ ᑐᑭᓯᐅᒪᒃᑲᓐᓂᕋᓱᐊᕐᓂᕐᒥᑦ ᐊᑦᑐᐃᓂᐅᔪᓂᑦ ᐊᖅᑯᑎᓂᑦ, ᐅᔭᕋᓐᓂᐊᕐᓂᕐᒥᑦ, ᖁᓕᒥᒎᓕᓐᓂᒃ ᐊᒻᒪ

ᐊᓯᖏᓐᓂᒃ ᐅᓚᕕᓴᐃᔪᓂᑦ ᑐᑦᑐᓂᑦ ᐊᒻᒪ ᓇᔪᖅᐸᑦᑕᖏᓐᓂᒃ.
· ᓇᓗᓇᐃᖅᓯᓂᕐᒥᑦ ᐊᒻᒪ ᓇᓗᓇᐃᖅᑕᐅᓂᖏᑦ ᐱᒻᒪᕆᐅᔪᓂᑦ ᓇᔪᖅᐸᑦᑕᖏᓐᓂᒃ ᑐᑦᑐᐃᑦ.
· ᖃᓄᐃᓕᐅᕐᓃᑦ ᐃᑲᔪᖅᑐᑦ ᓴᖅᑮᓂᕐᒥᑦ ᐅᕝᕙᓘᓐᓃᑦ ᐱᒋᐊᖅᑎᑦᓯᓂᕐᒥᑦ ᐱᑕᖃᖅᐸᒌᖅᑐᓂᑦ ᐊᐅᓚᑦᓯᓂᕐᒧᑦ

ᐸᕐᓇᐅᑎᓂᑦ ᐊᒻᒪ ᐊᒥᓲᓕᖅᑎᑦᓯᓂᕐᒥᑦ ᐸᕐᓇᐅᑎᓂᑦ ᑐᑦᑐᓄᑦ.

ᓇᓄᐃᑦ
· ᖃᐅᔨᓴᕐᓂᖅ ᐃᑲᔪᕐᓂᓕᒃ ᑐᑭᓯᐅᒪᓂᕐᒥᑦ ᓇᓄᐃᑦ ᐊᑲᐅᙱᓕᐅᕈᑕᐅᖃᑦᑕᕐᓂᖏᓐᓂᒃ ᓄᓇᓕᓐᓄᑦ.



· ᐱᕙᓪᓕᐊᑎᑦᓯᓂᕐᒥᑦ ᐊᒻᒪ ᐊᑐᓕᖅᑎᑦᓯᓂᕐᒥᑦ ᐱᓕᕆᔾᔪᓯᕐᓂᒃ ᐃᓄᐃᑦ-ᓇᓄᐃᑦ
ᐊᑲᐅᙱᓕᐅᕈᑎᖃᙱᓐᓂᖅᓴᐅᖁᓪᓗᒋᑦ ᓄᓇᓕᓐᓂᑦ.

· ᐱᓕᕆᐊᑦᓴᑦ ᑐᕌᖓᔪᑦ ᐊᒥᒐᕆᔭᐅᔪᓂᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ
ᖃᐅᔨᓴᕐᓂᓕᕆᓂᕐᒧᑦ ᑐᑭᓯᐅᒪᓂᕐᒥᑦ ᓇᓄᕐᓂᒃ.

· ᓇᓗᓇᐃᖅᓯᓂᕐᒥᑦ ᐊᒻᒪ ᓇᓗᓇᐃᖅᑕᐅᓂᖏᑦ ᐱᒻᒪᕆᐅᒋᔭᐅᔪᑦ ᓇᓄᐃᑦ ᓇᔪᖅᐸᑦᑕᖏᓐᓂᒃ ᒫᓐᓇᐅᔪᖅ
ᓯᕗᓂᑦᓴᒥᓪᓗ.


